
RIVOJLANGAN DAVLATLAR BYUDJETI 
DAROMADLARINI SHAKLLANTIRISHDA 

BEVOSITA SOLIQLARNING O‘RNI
ORCID: 0000-0003-4114-9445

 Abduraimova Nigora Radjabovna
Toshkent Menejment va iqtisodiyot instituti, PhD

Annotatsiya: Rivojlangan davlatlar byudjeti daromadlarini shakllantirishda bevosita soliqlarning o‘rni keltirilgan. Davlat 
byudjetining rivojlanish jarayoni va unda aholi daromadlaridan olinadigan soliqlarning ahamiyati ochib berilgan. Yevro 
hududiga kiruvchi davlatlardagi (EH-19) soliq tushumlarining qiyosiy tahlili qilindi. Dunyoning ayrim mamlakatlarida 
daromad solig‘ining stavkalari ko‘rib chiqildi hamda tegishli taklif va tavsiyalar berildi.

Kalit soʻzlar: davlat byudjeti daromadlari, YaIM, progressiv soliq stavkalari, foyda solig‘i.
Abstract: The role of direct taxes in the formation of budget revenues of developed countries is given. The development 
process of the state budget and the importance of taxes collected from the population's income are revealed in it.  
A comparative analysis of tax revenues in the countries of the Eurozone (EH-19) was made. Income tax rates in some 
countries of the world were reviewed and relevant suggestions and recommendations were made.

Key words: state budget revenues, state budget revenues, GDP, progressive tax rates, profit tax.
Аннотация: Показана роль прямых налогов в формировании доходов бюджетов развитых стран. В нем раскры-
вается процесс формирования государственного бюджета и значение налогов, взимаемых с доходов населения. 
Проведен сравнительный анализ налоговых поступлений в странах еврозоны (ЕН-19). Были рассмотрены ставки 
подоходного налога в некоторых странах мира и даны соответствующие предложения и рекомендaции.

Ключевые слова: доходы государственного бюджета, доходы государственного бюджета, ВВП, прогрессивные 
налоговые ставки, налог на прибыль.

K I R I S H
Jahon iqtisodiyotining jadal sur’atlarda rivojlanishiga mos ravishda samarali soliq tizimini shakllantirish, 

soliqlarni yalpi ichki mahsulot tarkibidagi ulushini o‘zgarishiga ta’sir qiluvchi omillarni o‘rganib borish iqtisodiy 
barqarorlikni ta’minlashda va aholi farovonligini oshirishda muhim ahamiyatga ega. Hozirgi kunda rivojlangan 
va rivojlanayotgan mamlakatlar o‘rtasida soliqqa tortish shakllari va uslubiyatidagi katta farqning mavjudligi, 
davlatlar byudjeti daromadlari tarkibining o‘zgarishidagi xususiyatlar farqli jihatlarining saqlanib qolayotgan-
ligini ko‘rsatmoqda. Shunday bo‘lsada, soliqlar davlat byudjetining asosiy va ishonchli daromad manbasi bo‘lib 
qolmoqda.

Jahon amaliyotida ishlab chiqarish va iste’mol rivojlanishining qay biriga ustuvorlik berish muammosini eng 
madaniy tarzda hal qilishning asosiy yo‘li Davlat byudjeti daromadlarini shakllantirishda bevosita va bilvosita 
soliqlar guruhidan oqilona foydalanishdir. Agar taraqqiyotning ma’lum bir bosqichida ishlab chiqarishni rivojlan-
tirishga ustuvorlik beriladigan bo‘lsa, u holda soliqlarning asosiy fiskal funksiyasini bajarish bilvosita soliqlar 
zimmasiga yuklanadi. Bu holda ishlab chiqarishni rivojlantirishning asosiy dastagi sifatida bevosita soliqlar 
maydonga chiqadi. Biroq jahonda davlat byudjeti daromadlarini shakllantirishda bevosita soliqlarni hisoblash 
va undirish mexanizmidagi muammolar va farqlarning mavjudligi, ularni byudjet daromadlari barqarorligiga 
ta’siriga doir masalalar hozirgacha o‘zining ijobiy yechimini topmagan.

A D A B I Y O T L A R  S H A R H I
Chet davlatlarda bevosita soliqlarning ahamiyatini o‘rgangan iqtisodchi-olim R.M. Grinyukning fikriga ko‘ra, 

“To‘g‘ri soliqlar Davlat byudjeti daromadlarini shakllantirishi, inflyatsiyani jilovlashi va narxning oshishi, dav-
latning innovatsion va investitsion rivojlanishini stimullashtirishi kerak. Biroq bugungi kunda to‘g‘ri (bevosita) 
soliqlar faqat fiskal funksiyani bajaradi va yuridik hamda jismoniy shaxslar mablag‘larini Davlat byudjetiga jalb 
qilib, stimullashtirish va investitsiya funksiyalarini amalga oshirishni ta’minlamaydi”.

Ye.V.Pavlovaning ta’kidlashicha, “to‘g‘ri  soliqlar har qanday davlat iqtisodiy tizimining ajralmas qismi hi -
soblanadi. Iqtisodiy jihatdan rivojlangan aksariyat mamlakatlarda to‘g‘ri soliqlar Davlat byudjeti daromadlarining 
asosiy manbai hisoblanadi”. 

V.V. Vo roshilo o‘z izlanishlarida “jahon miqyosida soliqlarning ta’sirini ilmiy o‘rganishning uchta modeli: 
anglosakson, yevrokontinental va lotin amerikasi modellari mavjudligini ta’kidlaydi. Anglosakson modeli to‘g‘ri 
(bevosita) soliqlarning ustuvorligiga, ayniqsa jismoniy shaxslarni soliqqa tortishga qaratilgan. Yevrokontinental 
model ijtimoiy sug‘urta badallarining yuqori ulushi bilan ajralib turadi. Soliqqa tortishning lotin amerikasi modeli 
yuqori inflyatsiya sharoitida egri (bilvosita) soliqlarning ustuvorligiga qaratilgan. Ba’zi mamlakatlar soliq tizimida 
ushbu modellar aniq namoyon bo‘lsa, ammo ba’zi mamlakatlar zamonaviy soliq tizimida to‘g‘ri (bevosita) va 
egri (bilvosita) soliqlar tarkibini muvozanatlashtiradigan aralash modelini tanlaydilar”.

Professorlar T. Malikov hamda O.Olimjonovlar soliqqa tortishning obyekti hamda soliq to‘lovchi va davlat 
o‘rtasidagi o‘zaro munosabatlarga bog‘liq ravishda soliqlar to‘g‘ri (bevosita) va egri (bilvosita) soliqlarga bo‘li-
nishini e’tirof etgan. To‘g‘ri (bevosita) soliqlar subyektga tegishli bo‘lgan bevosita daromadlar va mol-mulkdan 
olinishini, egri (bilvosita) soliqlar tovarlar va xizmatlarga nisbatan o‘rnatilib, tovar to‘lanadigan baho yoki xizmat-
ning tarifi tarkibida bo‘lishini qayd etgan. 

Professor A. Jo‘raev o‘z tadqiqotlarida davlat byudjeti daromadlarini shakllantirishning samarali yo‘llarini 
tadqiq etib, soliqlarni mohiyati va shakliga qarab egri soliqlar va to‘g‘ri soliqlarga ajratib o‘rgangan.

Iqtisodchi D. Daminov o‘z tadqiqotlarida mamlakatimizda amal qilayotgan to‘g‘ri soliqqa tortish mexanizmini 
takomillashtirish masalalarini tadqiq etgan bo‘lsa, A. Islamkulov byudjet daromadlarida bevosita soliqlar tushum-
lari barqarorligini ta’minlash masalalarini tadqiq etgan. B. Qodirov esa bevosita va bilvosita soliqlar o‘rtasidagi 
nisbat munosabatlari va soliq tizimini takomillashtirish masalalarini tadqiq etgan.

O‘zbekiston Respublikasining soliq siyosatini takomillashtirish konsepsiyasi doirasida yuridik shaxslar foy-
dasini soliqqa tortishni takomillashtirishga alohida e’tibor qaratildi. Natijada, yuridik shaxslar moliyaviy nati-
jalaridan kelib chiqib birgina foyda solig‘ini to‘lashlari belgilandi, ularning foydasidan undiriladigan boshqa soliq 
turlari bekor qilindi. Foyda solig‘ining tadbirkorlik subyektlari moliyaviy faoliyatiga salbiy ta’siri kamaytirilib, 
davlat byudjeti daromadlarini shakllantirishdagi ahamiyatini oshirishga, barcha tadbirkorlik subyektlari uchun 
teng soliq majburiyatlarini shakllantirishga va soliqqa tortishdagi nomutanosibliklarni qisqartirishga erishildi. 
O‘z navbatida, soliq qonunchiligiga kiritilgan o‘zgartirishlar foyda solig‘ini to‘lovchilar sonining keskin oshishiga 
olib keldi. 

T A H L I L  V A  N A T I J A L A R  M U H O K A M A S I
Davlat byudjetining rivojlanish jarayoni va unda aholi daromadlaridan olinadigan soliqlarning ahamiya-

tini oshib borishi so‘nggi ikki asr monetar siyosatining dastagiga aylandi. Soliqlarni uzoq muddatli rivojla nishi 
ko‘rsatmoqdaki, zamonaviy soliqqa tortish keng qirraliligi bilan ajralib turadi. Jamiyatda iqtisodiy rivojlanishga 
mutanosib ravishda soliqqa tortish normalari ham mukammalashib kelmoqda. Ma’lumki, bugungi kunda  
Yevropa Ittifoqiga a’zo bo‘lgan davlatlar iqtisodiyoti dunyoda yetakchi hisoblanib, ularning tajribalarini o‘rganish 
rivojlanayotgan davlatlar uchun muhim ahamiyatga ega.

“Yevropa Ittifoqida soliqqa tortish tendensiyalari” nomli hisobotda Yevropa Ittifoqiga a’zo bo‘lgan davlatlar 
hamda Islandiya va Norvegiya davlatlarining soliqlari, jumladan, bevosita soliqlari atroflicha tahlil qilingan. Hiso-
botda ushbu davlatlarda amalda bo‘lgan bevosita soliqlarni yalpi ichki mahsulot, soliq tizimi  va davlat byudjeti 
daromadlaridagi ahamiyatiga atroflicha e’tibor qaratilgan, bevosita soliqqa tortish tendensiyalarida ular ahami-
yatining ortib borishi kuzatilgan.

Yevro hududiga kiruvchi davlatlarda (EH-19) soliq tushumlarining 32,9 foizi bilvosita soliqlar, 34,2 foizi be-
vosita soliqlar, 34,4 foizi ijtimoiy to‘lovlar hisobiga shakllantirilgan. Yevropa Ittifoqi davlatlarining soliq tizimining 
tahlili ko‘rsatmoqdaki, soliq tizimini tashkil etishda bevosita va bilvosita soliqlar nisbati ta’minlangan. So‘nggi 
o‘n yillik ma’lumotlar tahlilida soliqlarni YaIMdagi, jami soliq tushumlaridagi ulushini keskin ravishda o‘zga-
rishi kuzatilmagan. Shunga qaramasdan soliqlarni YaIMdagi ulushi, ayniqsa bevosita soliqlarni ulushi nisbatan 
o‘sish tendensiyasiga ega.

Tahlillar rivojlangan davlatlarda bevosita soliqlarni rivojlanish tendensiyalarini, ularning xususiyatlarini 
aniqlash imkoniyatini berdi. Bevosita soliqlar turli davlatlarda bir-biridan sezilarli darajada farq qilsa-da, davlat 
byudjeti daromadlarini shakllantirishda o‘zaro bog‘liqlikni namoyon qilmoqda.  Aniqlangan tendensiyalar davlat 
tomonidan soliq islohotlarini olib borishda yoki bevosita soliqlarni undiriluvchanligini oshirishga qaratilgan soliq 
siyosatini amalga oshirishga yordam beradi. Tadqiqotlar shuni ko‘rsatmoqdaki, rivojlangan davlatlarning har 
birida soliq qonunchiligi va soliq siyosati o‘ziga xos xususiyatlarga ega bo‘lsada, bevosita soliqlar ularning 
ko‘pchiligida davlat byudjeti moliyaviy resurslarini shakllantirishning muhim manbai bo‘lib qolmoqda. 

Dunyoning rivojlangan davlatlaridagi soliq tizimining tahlili shuni  ko‘rsatmoqdaki, bevosita soliqlar davlat 
byudjeti daromadlarini shakllantirishning muhim omili hisoblanadi. So‘nggi yillarda bevosita soliqlarning asosiy 
turi sifatida shaxsiy daromad solig‘i (jismoniy shaxslardan olinadigan daromad solig‘i) namoyon bo‘lmoqda. 
Buning asosiy sababi dunyo iqtisodiyotida yollanib ishlovchilarga to‘lanadigan ish haqi va shaxsiy faoliyatdan 
olingan daromadlarning yildan yilga oshib borayotganligi  bilan ifodalanadi. Shu bilan birga, shaxsiy daromadga 

soliq solish va soliq stavkasi asosiy omillardan sanaladi. Bugungi kunga kelib, dunyo davlatlarida daromad 
solig‘i stavkalarining ikki xil turi qo‘llanilmoqda:

 proporsional soliq stavkalari; 
 progressiv soliq stavkalari. 
Shu nuqtayi nazardan olib qaraganda, quyidagi 1-jadvalda keltirilgan ma’lumotlar ma’lum bir ahamiyatga 

egadir.
1-jadvalda dunyoning ayrim mamlakatlarida amal qilayotgan daromad solig‘i stavkalari keltirilgan bo‘lib, 

daromad solig‘ining proporsional stavkasi belgilangan davlatlarda soliq stavkasi 10 foizdan (Bolgariya va 
Qozog‘iston davlatlarida) 21 foizga (Estoniya) qadar o‘sib borgan. Shu o‘rinda qayd etish joizki, mamlakatimizda 
ham 2023-yildan jismoniy shaxslardan olinadigan daromad solig‘ining 12 foizlik proporsional stavkasi joriy 
qilindi. O‘zbekiston proporsional (mutanosib) soliq stavkasidan foydalanadigan mamlakatlar orasida daromad 
solig‘i stavkasining eng past ko‘rsatkichlaridan biriga ega.

1-jadval. Dunyoning ayrim mamlakatlarida daromad solig‘i stavkalari1.

Proporsional soliq stavkalari belgilangan mamlakatlar Progressiv soliq stavkalari belgilangan mamlakatlar

Mamlakat Stavka, % Mamlakat Stavka, %

Estoniya 21,0 Daniya 8,0-55,6

Gruziya 20,0 Shvetsiya 30,0-55,0

Ukraina 18,0 Fransiya 0,0-49,0

Vengriya 16,0 Buyuk Britaniya 20,0-45,0

Ruminiya 16,0 Germaniya 14,0-45,0

Belarus Respublikasi 16,0 Italiya 23,0-43,0

Chexiya 15,0 Yaponiya 10,0-37,0

Litva 15,0 AQSh 10,0-37,0

Rossiya 13,0 Finlyandiya 6,0-31,75

Bolgariya 10,0 Latviya 20,0-31,4

Qozog‘iston 10,0 Shvetsariya 1,8-26,0

Dunyo mamlakatlarining shaxsiy daromadlarni soliqqa tortish tajribasida daromad solig‘ining  progressiv 
stavkalari belgilangan davlatlar ko‘pchilikni tashkil etadi. Odatda, daromad solig‘ining progressiv stavkalari iqti-
sodiyoti rivojlangan, aholining turmush darajasi yuqori bo‘lgan davlatlarda keng qo‘llaniladi. Aholining daro-
madlari yuqori bo‘lgan sharoitda progressiv soliq stavkalarining qo‘llanilishi soliqqa tortishning ijtimoiy adolatni 
ta’minlashga doir bo‘lgan funksiyasini bajarishga xizmat qiladi.

Rivojlangan davlatlarda bevosita soliqlarning yana bir asosiy turi korporativ soliq hisoblanadi. Shu muno-
sabat bilan ta’kidlash lozimki, dunyoning eng yirik iqtisodiyotiga ega bo‘lgan mamlakatlarda korporativ soliq 
stavkasining pasayishi kuzatilmoqda. AQShda 2022-yilda amalga oshirilgan soliq islohoti natijasida korporativ 
foyda solig‘i stavkasi o‘rtacha stavkaga yaqinlashtirildi. 

Shunday qilib, ishimiz doirasida biz rivojlangan davlatlar byudjeti daromadlarini shakllantirishda bevosita 
soliqlarning o‘rni bilan bog‘liq bo‘lgan masalalarni tahlil qilish asosida ma’lum bir xulosalarni shakllantirishga 
muvaffaq bo‘ldik. Ulardan mamlakatimiz davlat byudjeti daromadlarini shakllantirishda bevosita soliqlar rolini 
oshirishda ijodiy va ijobiy foydalanish o‘z ma’nosiga ega deb hisoblaymiz. 

X U L O S A  V A  T A K L I F L A R
Bozor iqtisodiyoti sharoitida barcha tadbirkorlik subyektlarining moliyaviy natijalari, ular egaligidagi resurslar 

miqdoriga monand holda soliq majburiyatlarini bajarishi talab etiladi. Soliq tizimini soha yoki tarmoqqa ixtisos-
lashtirish erkin raqobat muhitini buzilishiga, soliqqa tortish tamoyillarining buzilishiga olib keladi. Tadqiqotlar 
natijasi bozorlar va savdo komplekslari uchun alohida soliq solish rejimi soliqqa tortishning adolatlilik tamoyilini 
buzilishiga olib kelganligini ko‘rsatmoqda. Shuning uchun bozorlar va savdo komplekslari uchun alohida soliq 
solish rejimini bekor qilish va umumbelgilangan qoidalar asosida soliqqa tortish lozim.

1  Международное налогообложение (Электрон ресурс). https://gsl.org/ru/taxes

Quyidagi taklif va tavsiyalar ishlab chiqildi: xorij tajribasi va mamlakatimiz amaliyotidan kelib chiqib foyda 
solig‘i stavkasini optimallashtirish orqali davlat byudjeti daromadlarini mustahkamlash; yashirin iqtisodiyot 
ko‘lamini kamaytirish orqali davlat byudjeti daromadlarida bevosita soliqlar ulushini oshirish tavsiya etilgan.

